
				এই পাতাটির মুদ্রণ সংশোধন করা প্রয়োজন। 
मृथ्छ ] পঞ্চম অঙ্ক । , Y e So
মামু। ওদিকে আমি আর একদল ফৌজ পাঠিয়ে দিব, ওর লাহোরকে ছরখার করে, তারা ওর বীরপুত্র অনঙ্গপালকে অশ্বপুচ্ছে বেঁধে নিয়ে আসবে। জান ত, আমার সৈন্তগণ নি তাস্ত বলহীন নয় ।
পারি। তাদের কৌশলও চমৎকার !
মামু। জয়পালের সেনাপতির মৃত্যু আর জয়পালের এ স্থানে আগমন সেই কৌশলের উজ্জল সাক্ষ্য ; শুনেছিলে পাঞ্জাবে “ অরিন্দম” নামে একদল মহাবল পরাক্রান্ত সৈন্য ছিল ? -
পারি। আজ্ঞা হুঁ—শুনেছি তারা যুদ্ধে জয়পালের ডান হাত ছিল ।
মামু। তারা আমারই জাহাঙ্গির সৈন্যদলের জন কতক মাত্র । পাঞ্জাবী দের বেশ ধরে জয়পালের সৈন্য হয়ে তারা লাহোর দুর্গে ছিল, যুদ্ধ স্থলে তারাই জয়পালকে ঘেরাও করে আমার কাছে ধরে নিয়ে আসে ।
পারি। (স্বগত) এত বিশ্বাসঘাতকতা ! বিশ্বাসঘাতকতা, শঠতা, প্রবঞ্চন।
দ্বারা তুই এত করেছিস্ !
জয় । মৃচ্ছাস্তে আমি কোথা ?
মামু । স্বর্ণপিঞ্জরে ।
জয় । কি ? –কে তুমি ?—বলছ কি ?
মামু। আমি ব্যাধ —তুমি পাখি—স্বর্ণপিঙ্করে।
জয় ! কি ?—সিংহ শৃঙ্খলাবদ্ধ ? হ্রাত্মা মামুদ ! তুই যদি স্বপ্নেও ভেবে ।
থাকিস্ যে জীবিত জয়পালকে কাবারুদ্ধ করে রাখবি, তা হলে তুই ভয়ঙ্কর ভ্রমজালে পতিত হয়েছিস্ । (উঠিতে চেষ্টা ও শৃঙ্খলাবদ্ধতাপ্রযুক্ত পতন)
পারি। কি পরিতাপ! *
মামু। তাইত ! আহা, কি পরিতাপ ! মহারাজ পতিত হলেন যে ! আমি
গিয়ে তুলৰ ? (হাস্য) ।
জয় । তপ্ত লৌহশলাকা ! অার সহ্য হয় না,—দেখ ছুরাত্মা, আমি বীরপত্নীর পুত্র কি না (সজোরে শৃঙ্খল ভঙ্গ করিয়া গাত্ৰোখান) আয়, নরাধম যবন! আয়, দেখি তোর কত বল । চক্রাস্ত করে আমাকে বন্দী বলেছিলি, এখন আয়, তোকে স্বহস্তে সন্মুখযুদ্ধে যমালয়ে পাঠাই ।

